
Forum Nye Bergensbanen (FNB) er ein interesseorganisasjon  
med formål å arbeide for modernisering av Bergensbanen og 
bygging av Ringeriksbanen som vedteke av Stortinget i 1992.  
 
Medlemmene i forumet er kommunane og dei 3 fylkes- 
kommunane langs banen. NHO og LO i desse 3 fylka  
har møte og talerett i forumet. 

         

 

 

Protokoll AU-møte 07.09.2015  
 

Protokoll: Møte i arbeidsutvalet 

Møtedato: 07.09.2015 

Tid:   14:30-15:30 

Møteleiar: Mona Hellesnes 

Møtestad: Telefonmøte 

Referent: Adelheid Nes 

 

 

 

Sakliste: 

AU 22/15 Godkjenning av innkalling og sakliste 

AU 23/15 Oppdragsbrev Ringeriksbanen, oppfølging og vidare arbeid 

AU 24/15 Arna-Voss, oppfølging og kommunikasjon   

AU 25/15 Eventuelt 

 

 
AU 22/15 Godkjenning av innkalling og sakliste 
Møtet vart varsla gjennom  Outlook  04. september.  Sakliste og møtepapir vart sendt ut 07. septem-

ber. 

 

Vedtak: Innkalling og sakliste vart godkjende. 

 

 

AU 23/15 Oppdragsbrev Ringeriksbanen, oppfølging og vidare arbeid 
Det var stor jubel og glede søndag 30/8 då regjeringa på eit pressemøte ved Sundvollen endeleg be-

krefta at dei set i gong vidare planlegging av Ringeriksbanen. Faksimile av oppdragsbrevet som er 

sendt Jernbaneverket er gjengitt under: 

Det vart uttrykt stor glede og entusiasme over vedtaket som no er fatta i regjeringa. Regjeringa har 

gjort vedtaket heilt i tråd med dei innspel og forventningar som er uttrykt både frå FNB og andre vik-

tige pressgrupper. Spesielt frå Ringeriksregionen har forventningane vore tydeleg kommunisert, men 

også frå Vestlandet har det vore uttrykt sterk støtte til Ringeriksbanen, og det er stor glede i begge lei-

rar. Ringeriksbanen er det viktigaste prosjektet for realisering av fire timars reisetid Oslo-Bergen, og 

ein svært viktig milepæl som kan framskynde realisering av ny bane Arna-Voss.  

Forumet uttrykkjer stor glede, men vil ikkje kvile på laurbæra. Vi vil halde trykket oppe for framleis 

rask framdrift for Ringeriksbanen, og løfte fram Arna-Voss som det neste store jernbaneprosjektet i 

Noreg. 

 

 

 

AU 24/15 Arna-Voss, oppfølging og kommunikasjon 
Søndag 6/9 kunngjorde regjeringa i eit pressemøte på Bergen stasjon at det vert bevilga pengar til kjøp 

av 10 nye vognsett til Vossebanen, med leveranse om tre år. Ingen hint om konseptval vart gitt. Sam-

ferdsleministeren gjekk torsdag ut i BA og sa følgjande:«Vi trenger ikke å velge mellom E39 og E16». 

Faksimile av innlegget under: 

Forumet vil følgje dette prosjektet tett, og første milepæl er konseptval. Arna-Voss blir ei svært viktig 

sak for kommande AU og den nye strategiplanen. Det er også naturleg å ha både Ringeriksbanen og 

Arna-Voss med som tema under årsmøteseminaret den 30. november.  

 

 

 

AU 25/5 Eventuelt 
Ingen saker. 

